
ԵՎ ՍՈՑԻԱԼԱԿԱՆ ԲՆԱԿԱՐԱՆԱՅԻՆ ՖՈՆԴ ՀԱՆԴԻՍԱՑՈՂ ՇԵՆՔԵՐԻ ԲՆԱԿԱՐԱՆՆԵՐՈՒՄ ԲՆԱԿՎՈՂ ՇԱՀԱՌՈՒՆԵՐԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆՎԱԾ ԳՈՒՅՔԸ ՆՎԻՐԱՏՎՈՒԹՅԱՆ ԿԱՐԳՈՎ ՀԱՆՁՆԵԼՈՒ ՄԱՍԻՆ
 
         Հիմք ընդունելով Հայաստանի Հանրապետության քաղաքացիական օրենսգրքի 63-րդ հոդվածի, 64-րդ հոդվածի 2-րդ մասի, 67-րդ հոդվածի, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 1-ին և 2-րդ մասերի, 8-րդ հոդվածի, 13-րդ հոդվածի 2-րդ մասի «զ» կետի, 24-րդ հոդվածի 1-ին մասի, 25-րդ հոդվածի 1-ին և 
2-րդ մասերի պահանջները ՝
      Հայաստանի Հանրապետության կառավարությունը ո ր ո շ ո ւ մ  է.
1. Հայաստանի Հանրապետության աշխատանքի և սոցիալական հարցերի նախարարության ենթակայությանը հանձնված «Մասնագիտական կողմնորոշման մեթոդական կենտրոն» (պետական գրանցման համար՝ 282.210.05789) պետական ոչ առևտրային կազմակերպությունը միացման ձևով վերակազմակերպել՝ միացնելով «Աշխատանքի և սոցիալական հետազոտությունների ազգային ինստիտուտ» (պետական գրանցման համար՝ 282.210.04588) պետական ոչ առևտրային կազմակերպությանը՝ ստեղծելով «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպու​թյան «Մասնագիտական կողմնորոշման և կարողությունների զարգացման կենտրոն» մասնաճյուղ:
2.  Հայաստանի Հանրապետության աշխատանքի և սոցիալական հարցերի նախարարության ենթակայությանը հանձնված «Հանգրվան» (պետական գրանցման համար՝ 264.210.715148) պետական ոչ առևտրային կազմակերպությունը միացման ձևով վերակազմակերպել՝ միացնելով «Երևանի N 1 տուն-ինտերնատ» (պետական գրանցման համար՝ 290.210.02876) պետական ոչ առևտրային կազմակերպությանը: 

3. Լուծարել «Հաշմանդամների մասնագիտական կողմնորոշման և աշխատանքային վերականգնողական կենտրոն» պետական ոչ առևտրային կազմակերպությունը (պետական գրանցման համար` 29.210.02491):
4. Սահմանել, որ՝

1)  «Մասնագիտական կողմնորոշման մեթոդական կենտրոն» պետական ոչ առևտրային կազմակերպության իրավահաջորդը «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպությունն է, և վերջինիս են անցնում «Մասնագիտական կողմնորոշման մեթոդական կենտրոն» պետական ոչ առևտրային կազմակերպության իրավունքներն ու պարտականությունները՝ փոխանցման ակտին համապատասխան.

2) «Մասնագիտական կողմնորոշման մեթոդական կենտրոն» պետական ոչ առևտրային կազմակերպությանը անհատույց և անժամկետ օգտագործման իրավունքով ամրացված պետական uեփականություն հանդիuացող գույքն անժամկետ և անհատույց oգտագործման իրավունքով ամրացնել «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպությանը` դրա նպատակային նշանակությանը համապատաuխան oգտագործման պայմանով.

3) «Հանգրվան» պետական ոչ առևտրային կազմակերպության իրավահաջորդը «Երևանի N 1 տուն-ինտերնատ» պետական ոչ առևտրային կազմակերպությունն է, և վերջինիս են անցնում «Հանգրվան» պետական ոչ առևտրային կազմակերպության իրավունքներն ու պարտականությունները՝ փոխանցման ակտին համապատասխան. 

4)  «Հանգրվան» պետական ոչ առևտրային կազմակերպությանը անհատույց և անժամկետ օգտագործման իրավունքով ամրացված պետական uեփականություն հանդիuացող գույքն անժամկետ և անհատույց oգտագործման իրավունքով ամրացնել «Երևանի N 1 տուն-ինտերնատ» պետական ոչ առևտրային կազմակերպությանը` դրա նպատակային նշանակությանը համապատաuխան oգտագործման պայմանով.

5) «Հաշմանդամների մասնագիտական կողմնորոշման և աշխատանքային վերականգնողական կենտրոն» պետական ոչ առևտրային կազմակերպության լուծարման հաշվեկշիռը կազմելու օրվա դրությամբ լուծարման հանձնաժողովը պարտատերերի հետ հաշվարկներն ավարտելուց հետո կազմակերպության դեբիտորական պարտքերի ստացման և այլ պահանջների իրավունքը հանձնում է Հայաստանի Հանրապետության ֆինանսների նախարարությանը.

6)    «Հաշմանդամների մասնագիտական կողմնորոշման և աշխատանքային վերականգնողական կենտրոն» պետական ոչ առևտրային կազմակերպությանը սեփականության իրավունքով պատկանող և ամրացված գույքը հանձնվում է  «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:

5. Թույլատրել աշխատանքի և սոցիալական հարցերի նախարարությանը՝

1)  նախկին «Հանգրվան» պետական ոչ առևտրային կազմակերպությանը ամրացված՝ սոցիալական բնակարանային ֆոնդ հանդիսացող շենքերի բնակարանների կահավորման նպատակով այդ բնակարաններում բնակվող շահառուներին անհատույց օգտագործման իրավունքով հանձնված գույքը նվիրատվության կարգով հանձնել տվյալ բնակարանը զբաղեցնող շահառուին.

2) անհրաժեշտության դեպքում դուրս գրել՝ նվիրատվության կարգով սույն կետի 1-ին ենթակետում նշված գույքի հանձնման ժամանակ տվյալ բնակարանի կահավորման գույքի կազմում ներառված և օգտագործման համար ոչ պիտանի փոքրարժեք և արագամաշ առարկաները։
6. Հաստատել   սոցիալական բնակարանային ֆոնդ հանդիսացող շենքերի բնակարաններում բնակվող շահառուներին նվիրատվության կարգով հանձնվող գույքի կազմը՝ համաձայն հավելվածի: 

7. Հայաստանի Հանրապետության աշխատանքի և սոցիալական հարցերի նախարարին՝ սույն որոշումն ուժի մեջ մտնելուց հետո երկամսյա ժամկետում  ապահովել՝
1) սույն որոշման 1-ին և 2-րդ կետերով նշված կազմակերպություններին ամրացված գույքի հանձնման-ընդունման աշխատանքների կատարումը, ինչպես նաև հաստատել գույքի կազմը, միացման պայմանագրերը և փոխանցման ակտերը, այդ կազմակերպությունների գործունեության դադարման պետական գրանցումը.

2) սույն որոշման 1-ին և 2-րդ կետերով նշված կազմակերպությունների կանոնադրություններում վերակազմակերպումից բխող համապատասխան փոփոխությունների կատարումը.
3) «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմա​կեր​պու​թյան «Մասնագիտական կողմնորոշման և կարողությունների զարգացման կենտրոն» մասնաճյուղի հաշվառումը Հայաստանի Հանրապետության իրավաբանական անձանց պետական ռեգիստրում.
4) Անհրաժեշտության դեպքում ՀՀ ֆինանսների նախարարություն ներկայացնել առաջարկություններ Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի  29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման մեջ փոփոխություններ կատարելու վերաբերյալ:

8. Հայաստանի Հանրապետության կառավարությանն առընթեր պետական գույքի կառավարման վարչության պետին՝ Հայաստանի Հանրապետության աշխատանքի և սոցիալական հարցերի նախարարության «Հաշմանդամների մասնագիտական կողմնորոշման և աշխատանքային վերականգնողական կենտրոն» պետական ոչ առևտրային կազմակերպության լուծարման աշխատանքներն իրականացնելու նպատակով սույն որոշումն ուժի մեջ մտնելուց հետո 15-օրյա ժամկետում ստեղծել լուծարման հանձնաժողով՝ դրա կազմում ընդգրկելով Հայաստանի Հանրապետության աշխատանքի և սոցիալական հարցերի նախարարության, Հայաստանի Հանրապետության ֆինանսների նախարարության, Հայաստանի Հանրապետության արդարադատության նախարարության, Հայաստանի Հանրապետության կառավարությանն առընթեր պետական եկամուտների կոմիտեի, Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ՝ հանձնաժողովի նախագահ և անդամ-քարտուղար)  ներկայացուցիչներին:
9. Ուժը կորցրած ճանաչել Հայաստանի Հանրապետության կառավարության  2012 թվականի օգոստոսի 2-ի «Հանգրվան» պետական ոչ առևտրային կազմակերպություն ստեղծելու, Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի թիվ 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» թիվ 
1009-Ն որոշման 2-4-րդ կետերը:
10. Հայաստանի Հանրապետության  կառավարության 2002 թվականի օգոստոսի 22-ի «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպություն ստեղծելու մասին» թիվ 1405-Ն որոշման (այսուհետ՝ որոշում)  մեջ կատարել հետևյալ լրացումները՝

1) Որոշման 2-րդ կետի «ա» ենթակետում «առաջադրումն է,» բառից հետո լրացնել «մասնագիտական կողմնորոշման համակարգի մեթոդաբանության ապահովումն է, մասնագիտական կողմնորոշման համակարգի կադրերի վերապատրաստումը և որակավորման բարձրացումն է,» բառերը:

2) Որոշման 2-րդ կետի «բ» ենթակետում՝

ա.  2-րդ պարբերությունում՝ «բնույթի» բառից առաջ լրացնել «այլ» բառը.

բ.  7-րդ պարբերությունից հետո լրացնել հետևյալ նոր պարբերությունները.
 «ցուցահանդեսների կազմակերպում,».
«ուսումնաարտադրական պրակտիկա:»:

11. Հայաստանի Հանրապետության  կառավարության 2002 թվականի նոյեմբերի 28-ի «Երևանի N 1 տուն-ինտերնատ» պետական ոչ առևտրային կազմակերպություն ստեղծելու մասին» թիվ 1908-Ն որոշման 3-րդ կետը շարադրել հետևյալ նոր խմբագրությամբ՝ 

     «3. Սահմանել, որ`

     1) «Երևանի N 1 տուն-ինտերնատ» պետական ոչ առևտրային կազմակերպության հիմնական նպատակներն են՝ 
       ա.  խնամքի կարիք ունեցող, կյանքի դժվարին իրավիճակում հայտնված՝ վաթսունհինգ տարին լրացած (այսուհետ` տարեց) միայնակ չաշխատող կենսաթոշակառուների, կամ տասնութ տարին լրացած հաշմանդամություն ունեցող անձանց, ընտանիքում աշխատունակ անդամ չունեցող տարեց անձանց, կամ ընտանիքում բռնության, սոցիալական մեկուսացվածության կամ բարոյահոգեբանական անհամատեղելի իրավիճակի առկայության դեպքում տարեց կամ հաշմանդամություն ունեցող անձանց` բացառությամբ քրոնիկ հոգեկան հիվանդությամբ կամ խորը մտավոր հետամնացությամբ հաշմանդամություն ունեցող, ծերունական փսիխոզով, ծանր արտահայտված սկլերոզով անձանց, շուրջօրյա լրիվ խնամքի, սոցիալական սպասարկման և երկարաժամկետ կացարանով բնակության ապահովումը.

       բ.  սոցիալական աջակցության ծրագրերով նախատեսված բնաիրային, վերականգնողական, տեխնիկական միջոցների և այլ օժանդակ սարքերի բաշխման ծառայությունների մատչելիության ապահովումը.
 գ.    սոցիալական տան կացարաններում բնակվելու իրավունք ունեցող անձանց (այսուհետ` բնակիչ)` Հայաստանի Հանրապետության օրենսդրությամբ սահմանված կարգով կացարանի և այլ սոցիալական ծառայությունների տրամադրման կազմակերպումը.

     դ. «Երևանի N 1 տուն-ինտերնատ» պետական ոչ առևտրային կազմակերպությանը որպես սոցիալական բնակարանային ֆոնդ` անհատույց օգտագործման իրավունքով ամրացված շենքերի, շինությունների ընդհանուր օգտագործման տարածքների սպասարկումը.

2) «Երևանի N 1 տուն-ինտերնատ» պետական ոչ առևտրային կազմակերպության  գործունեության առարկան է՝

    ա. կազմակերպությունում խնամվող անձանց իրավունքների և օրինական շահերի պաշտպանության, սննդով, հագուստով, կոշիկով, առաջին անհրաժեշտության այլ պարագաներով ապահովումը, նրանց սոցիալ-հոգեբանական օգնության, առաջնային բժշկական օգնության և սպասարկման, իրավաբանական խորհրդատվության տրամադրման, պրոթեզաօրթոպեդիկ և վերականգնողական պարագաներով ապահովման, բժշկասոցիալական փորձաքննության, հիվանդանոցային բժշկական հաստատություն ուղեգրման, ազատ ժամանցի և աշխատանքային թերապիայի կազմակերպումը.

     բ.    Հայաստանի Հանրապետությունում սոցիալական բնակարանային ֆոնդի պահպանման ու շահագործման ապահովումն,  ինչպես նաև մասնակցությունը սոցիալական աջակցության ծրագրերով բնաիրային, վերականգնողական, տեխնիկական միջոցների և այլ օժանդակ սարքերի բաշխման աշխատանքների կազմակերպմանը:
    3) «Երևանի N 1 տուն-ինտերնատ» պետական ոչ առևտրային կազմակերպությունն իրականացնում է ձեռնարկատիրական գործունեության հետևյալ տեսակները`

տնային պայմաններում սոցիալական սպասարկման և կենցաղային սպասարկման ծառայությունների մատուցում,

խնամվողների և նրանց աշխատանքի կազմակերպիչների ուժերով` հացի արտադրություն, փայտե արտադրատեսակների արտադրություն, խոշոր եղջերավոր անասունների բուծում, խոզերի բուծում, մսատու թռչունների բուծում, բանջարեղենի, դրանց սերմերի ու սածիլների աճեցում, ջերմոցային տնտեսություն :»:
12.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
ԵՎ ՍՈՑԻԱԼԱԿԱՆ ԲՆԱԿԱՐԱՆԱՅԻՆ ՖՈՆԴ ՀԱՆԴԻՍԱՑՈՂ ՇԵՆՔԵՐԻ ԲՆԱԿԱՐԱՆՆԵՐՈՒՄ ԲՆԱԿՎՈՂ ՇԱՀԱՌՈՒՆԵՐԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆՎԱԾ ԳՈՒՅՔԸ ՆՎԻՐԱՏՎՈՒԹՅԱՆ ԿԱՐԳՈՎ ՀԱՆՁՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը, խնդիրները և իրավական ակտի ընդունման անհրաժեշտությունը (նպատակը)

«Մասնագիտական կողմնորոշման մեթոդական կենտրոն» պետական ոչ առևտրային կազմակերպությունը միացման ձևով վերակազմակերպելու և «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպությանը միացնելով և մասնաճյուղ ստեղծելու մասով.

      Հայաստանի Հանրապետության կառավարության 2006 թվականի դեկտեմբերի 14-ի N 1915-Ն որոշման համաձայն ստեղծվել Է «Մասնագիտական կողմնորոշման մեթոդական կենտրոն» պետական ոչ առևտրային կազմակերպությունը (այսուհետ՝ Կազմակերպություն): Կազմակերպությունն իր գործունեության շրջանակներում իրականացնում է՝ տեղեկատվական, խորհրդատվական, փորձագիտական, հետազոտական և վերլուծական աշխատանքներ, ուսումնամեթոդական նյութերի մշակում, վերապատրաստման և մասնագիտական որակավորման բարձրացման դասընթացներ, ցուցահանդեսների կազմակերպում, ուսումնաարտադրական պրակտիկա:
      Հաշվի առնելով, որ պետական բյուջեից հատկացվող ֆինանսական սահմանափակ միջոցները հնարավորություն չեն տալիս լիարժեքորեն ապահովել Կազմակերպության առջև դրված կանոնադրական խնդիրները, նկատի ունենալով այն, որ նախագծով նախատեսված կազմակերպությունների գործառույթները (մատուցվող ծառայությունները) ունեն համանման ուղղվածություն, ընդհանրական նպատակներ և խնդիրներ, ուստի գտնում ենք, որ միավորելով երկու կազմակերպությունների կադրային և այլ ռեսուրսները և հնարավորությունները,   Կազմակերպությունների առջև դրված խնդիրների լուծումը կարող է իրականացվել առավել որակյալ և ծախսաարդյունավետ:

       «Հանգրվան» պետական ոչ առևտրային կազմակերպությունը միացման ձևով վերակազմակերպելու և «Երևանի N 1 տուն-ինտերնատ» պետական ոչ առևտրային կազմակերպությանը միացնելու մասով. 

      Հայաստանի Հանրապետության կառավարության 2012 թվականի օգոստոսի 2-ի N 1009-Ն որոշման համաձայն ստեղծվել է «Հանգրվան» պետական ոչ առևտրային կազմակերպությունը (այսուհետ՝ Կազմակերպություն): Կազմակերպությունը իր գործունեության շրջանակներում իրականացնում է՝  սոցիալական աջակցության ծրագրերով նախատեսված բնաիրային, վերականգնողական, տեխնիկական միջոցների և այլ օժանդակ սարքերի բաշխման ծառայությունների մատչելիության ապահովում, սոցիալական տան կացարաններում բնակվելու իրավունք ունեցող անձանց (այսուհետ` բնակիչ)` ՀՀ օրենսդրությամբ սահմանված կարգով կացարանի և այլ սոցիալական ծառայությունների տրամադրման կազմակերպում, բնակիչների իրավունքների և օրինական շահերի պաշտպանության, նրանց զբաղվածության ապահովման և այլ սոցիալական խնդիրների լուծմանն աջակցության կազմակերպում, «Հանգրվան» պետական ոչ առևտրային կազմակերպությանը որպես սոցիալական բնակարանային ֆոնդ` անհատույց օգտագործման իրավունքով ամրացված շենքերի, շինությունների սպասարկում:

      Կազմակերպությունը 2013 թվականից իրականացնում է նաև հաշմանդամություն ունեցող անձանց սայլակների բաշխման, իսկ 2014 թվականից՝ լսողական սարքերի բաշխման աշխատանքներ:
      Ելնելով իր կանոնադրական խնդիրներից այսօր Կազմակերությունը իր գործունեությունը իրականացնում է 33 հաստիքային աշխատակցով:


Հաշվի առնելով, որ պետական բյուջեից հատկացվող ֆինանսական սահմանափակ միջոցները հնարավորություն չեն տալիս լիարժեքորեն ապահովել Կազմակերպության առջև դրված կանոնադրական խնդիրները, նկատի ունենալով այն, որ նախագծով նախատեսված կազմակերպությունների գործառույթները (մատուցվող ծառայությունները) ունեն համանման ուղղվածություն, ընդհանրական նպատակներ և խնդիրներ, ուստի գտնում ենք, որ միավորելով երկու կազմակերպությունների կադրային և այլ ռեսուրսները և հնարավորությունները, Կազմակերպությունների առջև դրված խնդիրների լուծումը կարող է իրականացվել առավել որակյալ և ծախսաարդյունավետ:

     «Հաշմանդամների մասնագիտական կողմնորոշման և աշխատանքային վերականգնողական կենտրոն» պետական ոչ առևտրային կազմակերպությունը     լուծարելու մասով.

     Հայաստանի Հանրապետության կառավարության 2010 թվականի ապրիլի 15-ի N 408-Ն որոշման համաձայն ստեղծվել է «Հաշմանդամների մասնագիտական կողմնորոշման և աշխատանքային վերականգնողական կենտրոն» պետական ոչ առևտրային կազմակերպությունը (այսուհետ՝ Կազմակերպություն):

     Որպես Կազմակերպության գործունեության հիմնական առարկա և նպատակներ սահմանվել են` 

1) աշխատաշուկայում հաշմանդամ անձանց մրցունակության բարձրացման և աշխատանքի շուկայի պահանջարկին համապատասխան մասնագիտության ընտրության նպատակով մասնագիտական կողմնորոշումը, 

2) աշխատաշուկայում հաշմանդամ անձանց ընդգրկվածության մակարդակի հետազոտությունների և վերլուծությունների իրականացումը, 

3) հաշմանդամների սոցիալական հարմարմանը և աշխատանքի (մասնագիտական) վերականգնմանն ուղղված միջոցառումների իրականացումը,

4) հաշմանդամ անձանց աշխատանքի տեղավորման հեռանկարների կանխատեսումների իրականացումը,

5) հաշմանդամներին և նրանց ընտանիքների անդամներին հաշմանդամների սոցիալական մեկուսացումը մեղմելուն ուղղված սոցիալ-հոգեբանական աջակցության տրամադրումը,

6) հաշմանդամներին իրենց աշխատանքային ունակությունների բացահայտմանն ուղղված հոգեբանական օգնության տրամադրումը,

7) հաշմանդամության հիմնախնդիրների վերաբերյալ գործատուներին և հասարակությանն իրազեկումը:
      Ելնելով իր կանոնադրական խնդիրներից՝ Կազմակերությունը նպաստում է հաշմանդամների՝ մասնագիտական կողմնորոշման ձևավորմանը, աշխատաշուկայի պահանջներին համապատասխան աշխատանքային վերականգմանը, աշխատաշուկայում հավասար հնարավորությունների ապահովմանը և լիարժեք ինտեգրմանը:
      Կազմակերպության գործառույթները կարելի է պայմանականորեն բաժանել երկու հիմնական խմբի.

1) հաշմանդամների զբաղվածության խնդիրների ուսումնասիրություններ, վերլուծություններ, կանխատեսումներ և դրանց հիման վրա համապատասխան առաջարկությունների ներկայացում,

2) հաշմանդամների զբաղվածության և հաշմանդամ անձանց աշխատանքի տեղավորմանն ուղղված համապատասխան անհրաժեշտ միջոցառումների իրականացում:

     Կազմակերպությունն իր կանոնադրական խնդիրները իրականացնում է ՀՀ պետական բյուջեից իրականացվող ֆինանսավորման միջոցով:

      Վերջին տարիներին սոցիալական պաշտպանության ոլորտում տեղի ունեցած բարեփոխումների և զարգացումների արդյունքում կատարված փոփոխությունները պահանջում են նաև հաշմանդամների հիմնախնդիրների լուծմանն ուղղված համապատասխան գործառույթների հստակեցում, ինչպես նաև համակարգային լուծումներ տալու միջոցով դրանց արդյունավետության բարձրացում և կատարելագործում:

      Մասնավորապես, խնդիրը կապված է առկա ռեսուրսների արդյունավետ բաշխման և, ըստ այդմ, կառավարման արդյունավետության շարունակական բարձրացման հիմնահարցի հետ:
      Վերլուծությունը ցույց է տալիս, որ  Կազմակերպության գործառույթները  հիմնականում կրկնվում են նաև «Աշխատանքի և սոցիալական  հետազոտությունների ազգային ինստիտուտ» ՊՈԱԿ-ի,  «Մասնագիտական կողմնորոշման մեթոդական կենտրոն» ՊՈԱԿ-ի, Զբաղվածության պետական գործակալության, սոցիալական ծառայության տարածքային մարմինների, ՀՀ բժշկասոցիալական փորձաքննության հանձնաժողովների  գործառույթներում, որի համար որպես լուծում առաջարկում ենք նշված գործառույթները վերապահել վերոնշյալ մարմիններին:

2. Առկա խնդիրներին առաջադրվող լուծումները և ակնկալվող արդյունքը

     Նախագծի ընդունման դեպքում կպահպանվի Նախագծով նախատեսված միացվող և լուծարվող կազմակերպությունների ողջ գործառույթները:

«Մասնագիտական կողմնորոշման մեթոդական կենտրոն» պետական ոչ առևտրային կազմակերպությունը միացման ձևով վերակազմակերպելու և «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպությանը միացնելով և մասնաճյուղ ստեղծելու մասով.

        Նախագծով նախատեսվող վերակազմակերպման արդյունքում «Մասնագիտական կողմնորոշման մեթոդական կենտրոն» ՊՈԱԿ-ի գործառույթները կիրականացվի «Աշխատանքի և սոցիալական հետազոտությունների ազգային ինստիտուտ» ՊՈԱԿ-կ կողմից՝ «Մասնագիտական կողմնորոշման մեթոդական կենտրոն» մասնաճյուղի միջոցով:

            Նախագծով նախատեսված կազմակերպությունների միացման ձևով վերակազմակերպումը, դրա արդյունքում ծախսերի կրճատումով պայմանավորված ֆինանսական միջոցների տնտեսումը  բխում է ՀՀ կառավարության ծրագրով նախատեսված պետական կառավարման համակարգի օպտիմալացմանն ուղղված միջոցառումների պահանջներից: 
 «Հանգրվան» պետական ոչ առևտրային կազմակերպությունը միացման ձևով վերակազմակերպելու և «Երևանի N 1 տուն-ինտերնատ» պետական ոչ առևտրային կազմակերպությանը միացնելու մասով. 

           Նախագծով նախատեսված կազմակերպությունների միացման ձևով վերակազմակերպումը, դրա արդյունքում ծախսերի կրճատումով պայմանավորված ֆինանսական միջոցների տնտեսումը  բխում է ՀՀ կառավարության ծրագրով նախատեսված պետական կառավարման համակարգի օպտիմալացմանն ուղղված միջոցառումների պահանջներից: 

Նախագծի 5-րդ կետով նախատեսված իրավակարգավորումները պայմանավորված են հենց վերոնշյալ հաստիքային միավորների կրճատումներով՝ մասնավորապես հիմնականում կրճատվում են այն հաստիքները, որոնք զբաղեցրած  աշխատակիցները  հսկողություն են իրականացրել սոցիալական բնակարանային ֆոնդ հանդիսացող շենքերի և անհատույց օգտագործման իրավունքով հանձնված գույքի նկատմամբ: Բացի այդ, հաշվի է առնվել նաև այն հանգամանքը, որ նախագծի հավելվածով նախատեսված գույքը շահառուներին անհատույց օգտագորման է հանձնվել դեռևս 2003 թվականից սկսված, ինչպես նաև դրանց մաշվածությունը և փոքրարժեքությունը:

«Հաշմանդամների մասնագիտական կողմնորոշման և աշխատանքային վերականգնողական կենտրոն» պետական ոչ առևտրային կազմակերպությունը     լուծարելու մասով.

    Ներկայացվող նախագծով.
1) Լուծարվում է «Հաշմանդամների մասնագիտական կողմնորոշման և աշխատանքային վերականգնողական կենտրոն» պետական ոչ առևտրային կազմակերպությունը.
2) Կազմակերպության լուծարման գործընթացի իրականացումն ապահովելու համար Հայաստանի Հանրապետության աշխատանքի և սոցիալական հարցերի նախարարին հանձնարարվում է ստեղծել լուծարային հանձնաժողով,

3) Կազմակերպությանն ամրացված գույքը հանձնվում է «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:
      Միաժամանակ, տրվում են համապատասխան հանձնարարականներ՝ որոշման կիրարկումն ՀՀ օրենսդրությամբ սահմանված կարգով ապահովելու ուղղությամբ:
Նախարարության համակարգի տնտեսված միջոցներից նախատեսվում է նաև 4.5 մլն ՀՀ դրամ ուղղել  հատուկ կարիքներով մարդկանց աջակցության «Ունիսոն» հասարակական կազմակերպությանը՝ վերջինիս կարողությունների հզորացման և հաշմանդամություն ունեցող անձանց զբաղվածության աջակցման կենտրոնում ծառայությունների մատուցման նպատակով:
      Նախագծի ընդունումը կապահովի հաշմանդամների սոցիալական պաշտպանության ոլորտի հետ կապված աշխատանքների շարունակականությունը՝ ռեսուրսների արդյունավետ բաշխման միջոցով:
Կազմակերպությունների լուծարման և միացման ձևով վերակազմակերպման արդյունքում՝ Հայաստանի Հանրապետության պետական բյուջեում տարեկան կտնտեսվի շուրջ՝ 56.3 մլն ՀՀ դրամ: Մասնավորապես՝ «Մասնագիտական կողմնորոշման մեթոդական կենտրոն» ՊՈԱԿ-ի 17 հաստիքային միավորներից կկրճատվի 5 հաստիքային միավոր և պահպանման ծախսերով նախատեսված 29,9 մլն ՀՀ դրամից կտնտեսվի 7,9 մլն ՀՀ դրամ, իսկ մնացած 12 հաստիքային միավորը և պահպանման ծախսերի համար նախատեսված 22.0 մլն ՀՀ դրամը կուղվի «Աշխատանքի և սոցիալական հետազոտությունների ազգային ինստիտուտ» ՊՈԱԿ-ին»: «Հանգրվան» ՊՈԱԿ-ի 33 հաստիքային միավորներից կկրճատվի 19 հաստիքային միավոր և պահպանման ծախսերով նախատեսված 49.7 մլն ՀՀ դրամից կտնտեսվի 29.8 մլն ՀՀ դրամ, իսկ մնացած 14 հաստիքային միավորը և պահպանման ծախսերի համար նախատեսված 19.9 մլն ՀՀ դրամը կուղվի «Երևանի թիվ 1 տուն ինտերնատ» ՊՈԱԿ-ին /հաշվարկները կցվում են/: «Հաշմանդամների մասնագիտական կողմնորոշման և աշխատանքային վերականգնողական կենտրոն» ՊՈԱԿ-ի լուծարման արդյունքում կկրճատվի 11 հաստիքային միավոր և կտնտեսվի 18.6 մլն ՀՀ դրամ:
Բացի այդ, սոցիալական բնակարանային ֆոնդ հանդիսացող շենքերի բնակարանների կահավորման համար տվյալ բնակարանի շահառուին անհատույց օգտագործման իրավունքով հանձնված գույքի շահագործման և անհրաժեշտ տեխնիկական վիճակի ապահովման, պահպանման պարտականությունները իրականացվել են «Հանգրվան» ՊՈԱԿ-ի համապատասխան աշխատակիցների կողմից։ Վերակազմակերպման արդյունքում դրանց հաստիքները կրճատվելու և այլ նկատառումներից ելնելով՝ որոշման նախագծով առաջարկվել է վերոնշյալ գույքը նվիրատվության կարգով հանձնել բնակարանները զբաղեցրած շահառուներին։

Որոշման նախագծի հավելվածում գույքը ներկայացվել է սկզբնական գնման ծավալներով և իր սկզբնական հաշվեկշռային արժեքով՝ առանց հաշվարկելու հիմնական միջոցների ամորտիզացիոն մասհանումները և առանց դուրս գրելու (առանց ցանկից հանելու) գործողության մեջ դրված փոքրարժեք և արագամաշ առարկաները։ 

Ըստ հաշվապահական հաշվառման վարման կանոնների՝ սոցիալական բնակարանային ֆոնդ հանդիսացող շենքերի բնակարանների կահավորման համար հատկացված և անհատույց օգտագործման իրավունքով շահառուներին հանձնված  գույքի շահագործման պահից պետք է հաշվարկվեր հիմնական միջոցների ամորտիզացիոն մասհանումները, իսկ փոքրարժեք և արագամաշ առարկաները պետք է դուրս գրվեին հաշվապահական հաշվեկշռից։ 

Կստացվեր, որ շահառուի փոփոխության և բնակարանը այլ շահառուի տրամադրելու դեպքում (նման դեպքերը առկա են)՝ նոր շահառուին պետք է հատկացվեր միայն բնակարանի հիմնական միջոց հանդիսացող գույքը, քանի որ փոքրարժեք և արագամաշ առարկաներն արդեն դուրս գրված կլինեին, չնայած նրանց փաստացի առկայությանը և այլն։

Վերոգրյալով պայմանավորված և նույն գույքի նկատմամբ միասնական մոտեցում ցուցաբերելու նկատառումներից ելնելով՝ նախագծի հավելվածում գույքը ներկայացվել է իր սկզբնական հաշվեկշռային արժեքով և առանց դուրս գրելու գործողության մեջ դրված փոքրարժեք և արագամաշ առարկաները։

Նախագծի հավելվածում բերված 74,812.98 հազ. դրամ ընդհանուր սկզբնական արժեքով գույքի նկատմամբ ամարտիզացիոն մասհանումների գումարը հաշվարկելու, փոքրարժեք և արագամաշ առարկաների արժեքը հաշվեկշռից դուրս գրելու և գույքը սահմանված կարգով վերագնահատելու արդյունքում՝ գույքի մնացորդային արժեքը 01.04.2017թ. դրությամբ կազմում է 19,149.2 հազ.դրամ: 

     Հաշվի առնելով վերը նշվածը՝ առաջարկվում է ընդունել ներկայացվող նախագիծը:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
ԵՎ ՍՈՑԻԱԼԱԿԱՆ ԲՆԱԿԱՐԱՆԱՅԻՆ ՖՈՆԴ ՀԱՆԴԻՍԱՑՈՂ ՇԵՆՔԵՐԻ ԲՆԱԿԱՐԱՆՆԵՐՈՒՄ ԲՆԱԿՎՈՂ ՇԱՀԱՌՈՒՆԵՐԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆՎԱԾ ԳՈՒՅՔԸ ՆՎԻՐԱՏՎՈՒԹՅԱՆ ԿԱՐԳՈՎ ՀԱՆՁՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության  մի շարք որոշումներում փոփոխություններ և լրացումներ կատարելու և սոցիալական բնակարանային ֆոնդ հանդիսացող շենքերի բնակարաններում բնակվող շահառուներին անհատույց օգտագործման իրավունքով հանձնված գույքը նվիրատվության կարգով հանձնելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեի ծախսերում նախատեսվում են նվազեցումներ:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
ԵՎ ՍՈՑԻԱԼԱԿԱՆ ԲՆԱԿԱՐԱՆԱՅԻՆ ՖՈՆԴ ՀԱՆԴԻՍԱՑՈՂ ՇԵՆՔԵՐԻ ԲՆԱԿԱՐԱՆՆԵՐՈՒՄ ԲՆԱԿՎՈՂ ՇԱՀԱՌՈՒՆԵՐԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆՎԱԾ ԳՈՒՅՔԸ ՆՎԻՐԱՏՎՈՒԹՅԱՆ ԿԱՐԳՈՎ ՀԱՆՁՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության  մի շարք որոշումներում փոփոխություններ և լրացումներ կատարելու և սոցիալական բնակարանային ֆոնդ հանդիսացող շենքերի բնակարաններում բնակվող շահառուներին անհատույց օգտագործման իրավունքով հանձնված գույքը նվիրատվության կարգով հանձնելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություն կատարելու անհրաժեշտությունն առկա չէ:
ԱՄՓՈՓԱԹԵՐԹ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՍՈՑԻԱԼԱԿԱՆ ԲՆԱԿԱՐԱՆԱՅԻՆ ՖՈՆԴ ՀԱՆԴԻՍԱՑՈՂ ՇԵՆՔԵՐԻ ԲՆԱԿԱՐԱՆՆԵՐՈՒՄ ԲՆԱԿՎՈՂ ՇԱՀԱՌՈՒՆԵՐԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆՎԱԾ ԳՈՒՅՔԸ ՆՎԻՐԱՏՎՈՒԹՅԱՆ ԿԱՐԳՈՎ ՀԱՆՁՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ԿԱՌԱՎՈՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ, ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ, ՀՀ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ ԱՌԱՋԱՐԿՈՒԹՅՈՒՆՆԵՐԻ 
	Հ/Հ
	1
	2
	3
	4

	
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ արդարադատության նախարարություն

2017-09-12

01/14/16015-17


	«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու և սոցիալական բնակարանային ֆոնդ հանդիսացող շենքերի բնակարաններում բնակվող շահառուներին անհատույց օգտագործման իրավունքով հանձնված գույքը նվիրատվության կարգով հանձնելու մասին» Հայաստանի Հանրապետության կառավարության որոշման լրամշակված նախագիծը համապատասխանում է ՀՀ օրենսդրությանը:


	Ընդունվել է ի գիտություն:


	

	2.
	ՀՀ  ֆինանսների նախարարություն 
2017-09-13
01/9-1/16635-17

	Առաջարկում ենք նախագիծը լրացնել նոր դրույթով` համաձայն որի ուժը կորցրած կճանաչվի ՀՀ կառավարության 2006 թվականի դեկտեմբերի 14-ի N 1915-Ն որոշումը:
	Ընդունվել է:

	Նախագծում կատարվել է համապատասխան փոփոխություն:


	  3.
	ՀՀ կառավորությանն առընթեր պետական գույքի կառավարման վարչություն
2017-09-08
01/22.2/5694-17


	Հիմք ընդունելով ՀՀ կառավարության 09.11.2000թ. թիվ 731 որոշմամբ վարչությանը վերապահված լիազորությունը և ՀՀ կառավարության 26.01.2006թ. թիվ 346-Ն որոշման պահանջը, նախագծում  նախատեսել նաև դրույթներ վերակազմակերպված պետական ոչ առևտրային կազմակերպություններին ամրացված անշարժ գույքը ՀՀ կառավարությանն առընթեր պետական գույքի կառավարման վարչությանը հանձնելու և կազմակերպությունների հետ անհատույց օգտագործման պայմանագրեր կնքելու վերաբերյալ:
	Չի ընդունվել:


	Հիմք ընդունելով ՀՀ քաղաքացիական օրենսգրքի 64-րդ հոդվածի 2-րդ մասը, համաձայն որի՝ իրավաբանական անձի` այլ իրավաբանական անձի միանալու դեպքում միացած իրավաբանական անձի իրավունքները և պարտականություններն անցնում են վերջինիս` փոխանցման ակտին համապատասխան և հաշվի առնելով, որ Նախագծով նախատեսված կազմակերպությունների միացման ձևով վերակազմակերպման արդյունքում տեղի է ունենալու իրավահաջորդություն («Մասնագիտական կողմնորոշման մեթոդական կենտրոն» պետական ոչ առևտրային կազմակերպության իրավահաջորդ է հանդիսանում «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպությունը, իսկ «Հանգրվան» պետական ոչ առևտրային կազմակերպությոան իրավահաջորդ է հանդիսանում «Երևանի N 1 տուն-ինտերնատ» պետական ոչ առևտրային կազմակերպությունը), գտնում ենք, որ ՀՀ կառավարությանն առընթեր պետական գույքի կառավարման վարչության կողմից մատնանշված ՀՀ կառավարության որոշումների և Նախագծի միջև որևէ հակասություն առկա չէ:

	4.
	ՀՀ կառավորությանն առընթեր պետական եկամուտների կոմիտե
2017-09-11

01/3-1/35163-17
	Նախագծի վերաբերյալ առաջարկություններ չկան:

	Ընդունվել է ի գիտություն:


	

	5.
	Նախագիծը e-draft.am կայքում ներբեռնելու անհրաժեշտություն չկա:


	
	
	


